
శశికళ





ప్రణయకోపన



ఏల కోపంవచ్చినదొ నీ

మ్రోల నిలిచిన నన్ను చూడవు

బాలికా నావైపు తిరగవు

                 పంతగించితివో ?


వీణె మీటిన తీపి పాటలు

వేణు వూదిన గాన మంత్రము

జాణ! నీవై పలుకు లాడవు

                 ముగ్ధనాయికవా ?


పూల తావుల అలలు చూపులు

మాలతీ వల్లరుల నవ్వులు

నీల గగన విలాస లీలలు

                 దాచుకొన్నావా ?


కాళిదాస మనోజ్ఞ కవితా

కలశవార్నిధి వీచికలు నీ

కౌగిలింతలలోని వింతలు

                నేడు చూపవుటే !


పచ్చ కర్పూరాన వెన్నెల

పసిడి సంజల సంపగులలో

